
5-ci sayfa

4-cü sayfa

(Raametli Maêstro Semön POMETKOnun duuma günün 73-cü yıldönümünä). 
Küçük ayın (fevral) 7-dä Komratta oldu büük bir konțert – raametli “İncäzanaatta Maêstro” Semön Vasilyeviç 

POMETKOnun 53 yıl geeri kurduu hem büün onun adını taşıyan gagauzların en anılmış “Düz Ava” türkü hem 
oyun şannı ansamblisinin büüleyici konțertı.

Maêstronun yarattıı “Düz Ava” ansamblisi
yaşêêr hem dünneyi, şennedip, sevindirer

Küçük ayın 12-dä, Ankaraya dönän Türkiyenin ilk kosmonavtını Alper 
GEZERAVCIyı hem onun aylesini aeroportta Türkiye Respublikası Preziden-
tı Recep Tayyip ERDOĞAN kabul etti. Burada Alper GEZERAVCI, kosmosa 
götürdüü Türkiye Bayraanı Recep Tayyip ERDOĞANa verdi. 

Alper GEZERAVCI kosmosa 
götürdüü Türkiye Bayraanı Recep 
Tayyip ERDOĞANa verdi

Türkiyenin ilk kosmonavtı Al-
per GEZERAVCI Küçük ayın 
(fevral) 9-da Halklararası kosmos 
stanțiyasından Dünnääya döndü.

Alper GEZERAVCI, kosmostan 
Dünnääya dönmesinin 3 kerä erte-
lenmesi beterinä, Küçük ayın (fevral) 
7-dä saat 17:20-dä, 48 saattan sora, 
Dünnääya döndü.

Alper GEZERAVCI: 
“Merhaba Dünya! 
Ben geldim!”
“Hoş geldin!”

Bıldır, Küçük ayın (fevral) 6-da 
Türkiyenin Kahramanmaraş böl-
gesinin Pazarcık rayonunda göbää 
olan hem onnarca bin insanın can-
narını alan büük er tepremesinin 
1-ci yılı doldu.

Bu yaslı olaylan ilgili Türkiyedä 
türlü yaslı sıralar geçti hem er 
tepremesindä cannarını kaybedenneri 
anmak için saygı duruşları yapıldı.

Konuylan ilgili olarak, Türkiye 
Respublikası Prezidentı Recep Tayyip 
ERDOĞAN “Küçük ayın 6-da mey-
dana gelän Kahramanmaraş merkezli 
tepremnerdä evi yıkılan, kullanılamaz 
hala gelän herbir vatandaşı güvenni bir 
yuva sayıbi yapana kadar” çalışmala-
rın devam edeciini bildirdi.

“Ana Sözü” redakțiyası da, bu 
aar, kahırlı hem büük belaylan ilgili 
olarak, bütün Türkiye milletinä tek-
rar kendi acızgannıımızı bildireriz. Er 
tepremesindä raametli olannarı Allaa 
saa tarafına kabletsin!

Türkiyedä yaslı er 
tepremesinin 1-ci yılı

Geçennerdä bir sayt açtı eni bir 
sincirli rubrika «ДОСТОПРИМЕ-
ЧАТЕЛЬНОСТЬ ГАГАУЗИИ», 
neredä gagauzçayı hem gagauzla-
rın istoriyasını, kulturasını hem can 
zenginniklerini bilmeyän kişilär, bizä 
hem dünneyä gagauzlar için nesa an-
natmaa savaşêrlar.

REPLİKA: 
Yalancılarlan esapsızlar 
azıttılar: bizi eşek erinä 
tutêrlar

2-ci sayfa

Küçük ayın (fevral) 8-dä Çadır-
dakı “Dionis TANASOGLU” artık 
gagauz-rus Milli teatrusu siiredicilerä 
sürdü “gagauzçaya” çevirilän “Kaar 
Saabiykası” adlı eni spektaklisini, 
birkaç gün sora da hem o spektakliyi 
– «Снежная королева» olarak – rus 
dilindä gösterdi.

«Снежная королева»
gagauzça “Kaar Saabiykası”
sa, ozaman Kül Pepeleşkası – 
kosmonavt!

7-ci sayfa

Küçük ayın (fevral) 2-dä Kom-
ratta pek tantalalı bakıldı Gagauzi-
yada eni kurulan bir uydurma yortu 
– “Halk birlii günü”.

Angı halkın “Halk birlik 
günü”nü baktılar?

6-cı sayfa



29 Küçük ay 2024

29 Fevral 2024

Geçennerdä bir sayt açtı eni bir 
sincirli rubrika «ДОСТОПРИМЕЧА-
ТЕЛЬНОСТЬ ГАГАУЗИИ», neredä, 
annadıyma kadar, gagauzçayı hem ga-
gauzların istoriyasını, kulturasını hem 
can zenginniklerini bilmeyän kişilär, 
bizä hem dünneyä gagauzlar için ne sa 
annatmaa savaşêrlar.

Savamakta islää bişey var. Ko sa-
vaşsınnar hem dä, becerärsalar, annat-
sınnar bişey gözäl hem da DOORU. 
Ama, yazık, DOORULKTA biraz kıt-
lık var. 

Alalım bu sincirdä ilk haberin ilk 
cümlesini: «У входа в музей села 
Бешалма стоит монумент Дмитрию 
Карачобану – поэту, прозаику, ре-
жиссёру, художнику и создателю 
современной гагаузской культу-
ры…».

Dimitriy KARAÇOBANın erini 
gagauz kulturasının içindä bileräk hem 
o eri bir şüpä altına koymayarak, bü-
tün bilgilerimnän hem cuvaplılıımnan 

yazêrım: Canabisi diil “создатель 
современной гагаузской культу-
ры” (büünkü gagauz kulturasının 
kurucusu”.

Açan Büük Mihail ÇAKİR büünkü 
gagauz kulturasının temelini kurardı, 
afedin, Dimitriy KARAÇOBAN hiç 
dünneedä dä yoktu.

Açan Dionis TANASOGLU gaga-
uz kinosunun temelini koyardı hem 
gagauzlar için kino çıkarardı, Dimitriy 
KARAÇOBAN henez etişän bir uşak-
tı. 

Açan Dionis TANASOGLU, büün-
kü gagauz kulturasının temelini kura-
rarak, 1957-ci yılda gagauzların kiril 
alfafitini hazırladı hem bu alfavitin 
temelinä görä gagauz dilinin ilk bi-
lim orfografiyasını hazırladı, Dimitriy 
KARAÇOBAN orada yakın da yoktu.

Açan Dionis TANASOGLU, 1959-
cu yılda büünkü gagauz kulturasının 
temelini kurararak, ilk gagauz lite-
ratura toplumunu “Bucaktan seslär” 

hazırladı, Dimitriy KARAÇOBAN 
neredäydi acaba?

Açan Nikolay TANASOGLU, Di-
onis TANASOGLU hem Nikolay BA-
BOGLU, büünkü gagauz kulturasının 
temelini kurararak, ilk gagauz şkola 
kiyatlarını hazırlardılar hem çıkarar-
dılar, Dimitriy KARAÇOBAN Kaul 
uçilişçesindä bulunardı.

Açan anılmış türkücümüz İon BAS, 
büünkü gagauz kulturasının temelini 
kurararak hem onu zenginneştireräk, 
gagauzların eski hem şindiki türküleri-
ni üzerä çıkarardı hem bütün dünneyä 
tanıdardı, Dimitriy KARAÇOBAN bu 
türkülerin kaçını ona baaşladı.

Açan, açan, açan.. Bir sürü açan...
Büünkü gagauz kulturasının teme-

lini kuran insannarın adlarını var nicä 
taa sıralamaa, ama gagauzçayı hem 
gagauzların istoriyasını, kulturasını 
hem can zenginniklerini bilmeyän 
kişilerä deyni – bu faydasız. Hem diil 
salt o kişilerä, ama onnarın ardında 

hem başında durannara deyni dä fay-
dasız, çünkü, azıdarak, onnar, bizi 
eşek erinä tutup, kendi yalancı hem 
esapsız işlerini yapêrlar. Kabledin ka-
lanının da...

Todur ZANET, Akademik, yazıcı, 
poet, türkolog, folklorcu, 

aaraştırmacı, rejisör, sţenarist, 
dramaturg, publiţist, çevirici. 

Gagauz Milli Gimnanın avtoru 
(22.07.1990). Gagauz dilindä birinci 

olan “Ana Sözü” gazetasının 
hem uşaklar için ilk gagauzça 

“Kırlangaç” jurnalın baş redaktoru.

REPLİKA: Yalancılarlan esapsızlar 
azıttılar: bizi eşek erinä tutêrlar

Leninä pamätnik kosteklämärdi 
taa ozamanadan, açan Gagauziyanın 
çingenä kökenni bulgarka olan eski 
başkankası erleştirdi burada Ukray-
nadan çingeneleri – maamilä surat 
cenktän kaçakmışlar gibi.

Ani bu kaçaklar deli ettilär kongaz-
lıları – bu ayırı iş. Başka bir iş tä – bu 
“kaçaklar” ilktän internatın gözelim 
yapılarını hem odalarını darmadaan 
etrilär, sonunda da Leninä pamätniktä 
Leninin üzünü kırdılar.

Ne demää: alın evinizä, paklansın-
nar tepenizä.

Alın evinizä, paklansınnar tepenizä. 
Barbarlardan barbarlık:
Kongazda Lenin üzünü kırdılar

Taa sovet zamanın, beki XX-ci üzyılın 50-ci yıllarından, Kongaz küüyündä 
kafadan sıvalar için internatın aulunda durardı Leninä gipsadan yapılı bir 
pamätnik. Nicä internat, ölä da pamätnik birini kösteklämärdi.

Tükiye dışişleri ministrusu Hakan
FİDAN Mihai PAPŞOİylan buluştu

Germaniyanın Münhen kasabasında geçti “60-cı Münhen güvennik 
konferențiya”sı, neredä pay aldılar 150 memlekettän zeedä devlet hem 
pravitelstvo başları, dışişleri hem korunmak ministruları, politikacılar, 
jurnalistlär h. t. b.

“60-cı Münhen güvennik konferențiya”sı çerçevesindä Tükiye dışişleri 
ministrusu Hakan FİDAN buluştu Moldovanın vițe-premyer ministrusu hem 
dışişleri ministrusu Mihai PAPŞOİylan, bildirer Tükiye dışişleri ministerliin 
presa serviçi.

Komrat ATATÜRK 
bibliotekasında düzen-
nendi “Türk hem gagauz 
halk masallar” adlı top-
lantı. 

Bu toplantı yapıldı bu-
rada olan aylık kultura söz 
görüşmeleri çerçevesindä 
hem orada masalın insan-
narın yaşamasında önem-
nii ortaya koyuldu.

“Türk hem gagauz halk masallar” toplantısı

Moldovanın Konstituțiya sudu artık 
dört afta Gagauziyanın bu danışmasını 
inceleer, ama, türlü sebeplär bulup, bir 
karar almêêr.

Küçük ayın (fevral) 15-dä olan otu-
ruşunu Konstituțiya sudu genä erteledi. 

Konstituțiya sudun önünä gelän 
barışçı gagauzların raatlı mitingını, 
önä çıkan tülü azarlamaklarlan moldo-
valılar, savaştılar darma-daan etmää. 
Polițiya da onnara bişey demedi, ama 
gagauz mitingçılarına ataka yapıp, da-
yattırdı onnarı.

Hepsicii biler, ani “Gagauziyadan 
Ek paa vergisinin (EPV) kesmesinnän 
ilgili Moldovanın Vergi kodeksına ya-
pılan diiştirmelerin” ortadan kaldırıl-
ması hem onnarı Konstituțiyaya ters 
gidän olmalarınınan Gagauziyanın 
danışmasını artık bir aydan zeedä in-
celeer.

Küçük ayın (fevral) 22-deki toplan-
tısında, hepsi tarafları sesleyip, Moldo-
va Konstituțiya sudu açıkladı, ani alêr 
karar şindilik “Gagauziyadan Ek Paa 
Vergisinin (EPV) kesmesinnän ilgili 
Moldovanın Vergi kodeksına yapılan 

Moldova Parlamentın deputa-
tı Marina TAUBER açıkladı, anı 
“Konstituțiya sudun yanında barışçı 
akțiyasının azalarının üstüna ataka ya-
pan polițiyacılar lääzım iştän atılsın-
nar”.

Gagauziya Başkankası Evgeniya 
GUȚUL sa yazdı: “Umudumuz var, 
ani Moldova Konstituțiya sudun karar 
almasını uzatmak politika faktorlarına 
daynmêêr hem köstek koymayacek 
daavacılar dooru hem zakonnu karar 
alsınnar”.

diiştirmelerini, geçici olarak, durgut-
maa”.

Moldova Konstituțiya sudun tara-
fından Gagauziyanın bu uurda danış-
masınnan ilgili kesin kararın alınması 
Baba Marta ayın 5-dä beklener.

Bu arada Moldova Konstituțiya 
sudu yapısının önündä, dooruluu aara-
maa deyni, Gagauziyadan üzlärcä insan 
toplandı. Onnara karşı, ilktän söțial aa-
larda, sora da karşılarına gelip, bir sürü 
kişi, polițiyanın heç karışmadıında hem 
raat durmasında, antigagauz lozungla-
rını yaydılar hem baardılar.

Evgeniya GUȚUL: “Umudumuz 
var, ani bu diil politika işi”

Konstituțiya sudu: “kararımızı 
alınca, durgudalım” dedi

Moldovada kuvettä bulunan “Çalışmak hem Birlik” (PAS) partiyasının 
zaametinnän, Gagauziyadan Ek paa vergisinin (EPV) kesmesinnän ilgili 
Moldovanın Vergi kodeksına yapılan diiştirmelerin dooru olmasını Gagau-
ziya Moldova Konstituțiya suduna verdi, ama iş uzêêr.

Küçük ayın (fevral) 22-dä Moldova Konstituțiya sudu karar aldı, ani şin-
dilik “Gagauziyadan Ek paa vergisinin (EPV) kesmesinnän ilgili Moldova-
nın Vergi kodeksına yapılan diiştirmelerini, geçici olarak, durgutmaa”.

Sudun karınıdan sora kendi açık-
lamasında Aleksandr STOYANOGLU 

Gagauziya Başkankasının Evgeniya 
GUȚULun danışmasında sölener, ani 
kuvettä bulunan “Çalışmak hem Bir-
lik” (PAS) partiyası hem onun azaları, 
Moldovanın Konstituțiyasını hem Ev-
ropanın insan hakları Konvențiyasını 
durmamayca çiineyeräk, Gagauziya-
nın parasını keserlär hem gagauzların 
üstünä batak atêrlar. 

O urgulêêr, ani “azarlamak uurunda 
pek çalışêr deputat Oazu Nantoi”. Ca-
nabisi dedi: “bizim başka neetimiz yok 
dayanmaa kuvettä bulunan partiyanın 
hem kuvet yanı “ekspertların” Gagau-
ziya halkının adına bu diskriminațiyalı 
hem kırgınnı azarlamaklara. O üzerä 
Moldova prokuraturasına hem Eşitlik 
Sovetinä aalaşmalarlan danıştım”.

Aleksandr STOYANOGLUyulan
Mariya KOBZARi sud kabaatsız buldu

Küçük ayın 28-dä Kişinevun Boyukan sudu aldı karar, ani Moldovanın 
gagauz olan Baş prokurorunu Aleksandr STOYANOGLUyu hem Baş pro-
kuroraturunan buhgalterını Mariya KOBZARi, onnara karşı açılan daava-
da, kabaatsız bulmaa.

urguladı, ani “sudun kararı belliy-
di, çünkü bu “Çalışmak hem Birlik” 

(PAS) partiyası 
hem Maya Sandu 
tarafından politika 
zakazınnan yapı-
lan falsifikațiya işi, 
sadecä beni işimdän 
almaa deyni”.

Mariya KOB-
ZAR sa açıkladı, ani 
onnara karşı kurulan 
bu iş – sadecä bir 
spektakli.

Evgeniya GUȚUL: “Bizim başka neetimiz 
yok dayanmaa kuvettä bulunan partiyanın bu 
diskriminațiyalı hem kırgınnı azarlamaklarına”

Bitki vakıtlar Moldovada kuvettä bulunan “Ça-
lışmak hem Birlik” (PAS) partiyasının başları, onun 
azaların hem kuvet yanı “ekspertların” tarafından 
Gagauziyanın hem gagauzların üstünä yapılan bas-
kıylan hem azarlamaklan ilgili olarak, Gagauziya 
Başkankası Evgeniya GUȚUL Moldovanın proku-
raturasına hem Eşitlik Sovetinä romun dilindä bir 
aalaşmaylan danıştı.

Prezident Recep Tayyip ERDOĞAN Türkiyenin ilk kosmonavtını
Alper GEZERAVCIyı hem onun aylesini aeroportta kabul etti

Küçük ayın (fevral) 12-dä Ankaraya dönän 
Türkiyenin ilk kosmonavtını Alper GEZE-
RAVCIyı hem onun aylesini aeroportta Türki-
ye Respublikası Prezidentı Recep Tayyip ER-
DOĞAN kabul etti.

Türkiyenin ilk kosmonavtı Alper GEZERAV-
CI, kosmosa götürdüü Türkiye Bayraanı Türkiye 
Respublikası Prezidentı Recep Tayyip ERDO-
ĞANa verdi. Kendi tarafından Prezident ERDO-
ĞAN, Türkiye Bayraanı, öpüp hem annısına ko-
yarak, aldı.

Kosmonavt Alper GEZERAVCI, bilim misi-
yasınnan, Halklararası kosmos stanțiyasında 18 
gün kaldı hem Küçük ayın (fevral) 9-da dünneyä 
döndü.

Şindi, Türkiyenin ilk kosmonavtını Alper GE-
ZERAVCI Türkiyenin hepsi 81 bölgesinä gezi ya-
pacek.

Patretlär: @RTErdogan

Nicä açıkladı Gagauziya kultura 
Upravleniyası, Beşalma küüyün “Ka-
ranfil” oyun ansamblisinä deyni yapıl-
mış 20 komplekt kız hem çocuk milli 
portularına benzedilmiş eni kostüm.

Çocukların kostümnarı gölmek, 
don, kuşak hem jiletkadan oluşêr. 

Kızların sa – fistan, batik hem fıtadan 
oluşêr. 

Beşalma küüyün “Karanfil” oyun 
ansamblisi kuruldu 2009-cu yılda 
Beşalma küüyün Kultura evindä. 
Onun öndercisi – Hristofor AVRA-
MOGLU.

Taa bir ansambliya eni kostümnar 
yapıldı hem baaşlandı

Gagauziyanın “Gagauz dilinin kullanmak sferasının genişledilmesi için” 
Zakonun ömürä geçirilmesi çerçevesindä Gagauziya kultura Upravleniyası 
yaptırdı hem baaşladı Beşalma küüyün “Karanfil” oyun ansamblisinä milli 
portularına benzedilmiş eni kostümnar.

“Grațiya Dens” hem 
“Fêntazi” şindiki tanțlar 
ansamblilerin oyuncuy-
kaları bu çempionatta iki 
boy kategoriyasında beş 
oyun gösterdilär. Jürinin 
kararına görä, onnara iki 
1-ci, bir 2-ci, bir 3-cü 
hem bir 4-cü er verildi.

Valkaneştän şindiki tanțlar
ansamblilerindä Moldovada 5 ödül

Kişinev kasabasında geçti sıradakı şindiki tanțlarda Moldova çempiona-
tı, neredä Valkaneş yaratma merkezindän “Grațiya Dens” hem “Fêntazi” 
ansamblileri 5 ödülleri kazandılar.

Komrat Kultura evi o günü dop-
doluydu hem “Düz Ava” türkü hem 
oyun şannı ansamblisinin büüleyici 
bu konțertınä gelän insannar hiç bir 
kıpımcık ta pişman olmadılar, çünkü, 
o avşam, sțenada enidän duudu hem 
insan arısına çıktı o şedevralar, angı-
ların temelini 53 yıl geeri kurdu Ma-
estro Semön POMETKO, sora da ileri 

Maêstronun yarattıı “Düz Ava” ansamblisi
yaşêêr hem dünneyi, şennedip, sevindirer

Küçük ayın (fevral) 7-dä Komratta oldu büük bir konțert – raametli “İncäzanaatta Maêstro” Semön Vasilyeviç 
POMETKOnun 53 yıl geeri kurduu hem büün onun adını taşıyan gagauzların en anılmış “Düz Ava” türkü hem 
oyun şannı ansamblisinin büüleyici konțertı.

(Raametli Semön POMETKOnun duuma günün 73-cü yıldönümünä)

örüttülär hem örüderlär ansamblinin 
öndercisiykası “İncäzanaatta Maêstro” 
Tatyana ŞÇOGOLEVA, ansamblinin 
raametli horeografı hem baletmeyste-
rı Konstantin GERMEK, ansamblinin 
büünkü horeografı hem baletmeys-
terı Viktor GRADİNAR, ansambli-
nin 53 yıllık muzıkantlar, oyuncular, 
tükücülär hem zaametçilär boyları.

Belli ki, o avşam çiçeksiz hem kut-
lamasız da geçmedi, zerä zalda bulu-
nardılar hem “Düz Ava” ansamblisini 
kutladılar Gagauziya Başkankası Evge-
niya GUȚUL, Gagauziya Halk Toplu-
şun Başı Dimitriy KONSTANTİNOV, 
Türkiye Gagauziya Komrat Başkon-
sulu Adnan HAYAL, başka 
devlet hem cümne isannarı.

Patretlär Gagau-
ziya kultura Uprav-
leniyasının https://
www.facebook.com/
kultura.ge/ adresli 
sayfasından.

Bu iştoriya hem tarafı aarştırma 
muzeyin köklerindä bulundular hem 
muzeyi üüsää kaldırdılar karı-koca 
A. Anatoliy Alekseeviç hem Anna 
Födorovna MARİNOVlar, angıları 
becerdilär muzey için toplamaa pek 
çok önemli eksponat hem o eksponat-
ların incelemesini hem bilim tarafın-
dan yazılarını yapmaa.

Elli beş yılın içindä bu muzeydä 
toplandı 80 bindän zeedä eksponat hem 
material. Onnarın arasında var gagauz-
ları annadan giiyimnär hem tertiplär, 
arheologiya buluntuları, literatura hem 
üüretmäk kiyatları, resimnär, incäzanaat 
hem el işlemeleri malları, türlü sport 
hem kultura ödülleri, suvenirlär h. t. 
b. Muzeydä sergili anılmış gagauz ya-
zıcılarının Dionis TANASOGLUnun, 
Nikolay BABAOGLUnun, Todur ZA-
NETin hem da anılmış resimcilerin 
Dimitriy SAVASTİNın, Pötr VLAHın 
hem başkaların yaratmaları.

“Halk birlii günü” başladı Komrat-
ta düzennenän hem Gagauziya sınır-
larınadan etişän Gagauz Respublika-
sının, Gagauziyanın hem Moldovanın 
Bayraklarınnan donatılmış avtopro-
begtan.

O günü Gagauziyanın büünkü 
kuvetleri Komradın sokaklarına çı-
karıldılar ilkin kendilerini, sora da 
kendi kişilerini – yokedilmiş “ŞOR” 
patiyasının azalarını, soțialistleri hem 
soțialistleri satan politikacıları, Ga-
gauziyanın bücetçılarını, lițeylerin 
üürencilerini, studentları. Vardılar bu-
rada Gagauziya Respublikasının hem 
Gagauz avtonomiyasının kimi kurucu 
veterannar da.

Hepsi bu insannar Lenin sokaandan 
geçip, Komradın baş meydanına top-
landılar, neredä bir miting yapıldı.

Mitingta RUS DİLİNDÄ “birlik 
için” pek “gözäl” hem “dooru” laflar 
sölendi.

Bu mitingın hem gösteri sıranın 
lozunguydu – “Gagauziyanın kuvedi – 
halkın birliindä!” Bu ölä sä, neçin siz, 
Başlar, Başkankalar hem başkancıklar, 
yoksunuz halklan bilä o acı hem san-
cılı gündä –  Gagauziyada 1946-1947 
yıllarında “Aaçlık kurbannarını An-

mak Günü”ndä? Ama, neçin sä, birlää 
çaarêrsınız, unudup, ani birlik boşta 
olmêêr. Birlik – sevinmeliktän hem 
acıdan DUUAN hem BİTİŞÄN bişey. 
Belli, ani acıyı onnar duymêêr, çünkü 
onnarın hiç birisi Gagauziyada 1946-
1947 yıllarında “Aaçlık kurbannarını 
Anmak Günü”ndä çıkmadı da makar 
yarım lafçaaz sölesinnär. Onnar o günü 
yoktu hem kimseyi anmadılar.

Şindi dä nesoy sa birlii kutlêêrlar. 
En aazdan – ayıptır. Bu arada ortaya 

atıldı bir da yalan gibi haber – metinga 
komşu moldovan hem bulgar rayonna-
rından inannarı da getirmişlär. Herliim 
bu yalan aslı çıkarsa – ozaman heptän 
dä ayıp.

RUSÇA olan mitingta öttü birkaç 
laf gagauzça da. Vardı akıllı sözlär dä. 
Ama kalanı cadaloz ötmäkti hep tekir 
görüntüydü.

Yannış olacek, yazmarsak Gagauzi-
ya Başkankasının danışmanının Miha-
il VLAHın söledii lafları: “Moldovada 

var iki halk. Var moldovan halkı – ti-
tullu halk, hem ikinci dä gagauz halkı. 
Kalanı – azınnıklar!”

Ne sölemää, belli, ani eni kuru-
lan bu uydurma yortu hem onunnan 
ilgili bütün bu şıpırdadıcı göstermä 
sadecä kuvetlerin dermeninä su dökän 
hem gelecek Moldova prezidentliinä 
seçimnerä hazırlanmak bir sıra. Başka 
bişey.

Akademik hem poet Todur ZANET, 
Gagauz Millli Gimnanın avtoru

Angı halkın “Halk birlik günü”nü baktılar?
Küçük ayın (fevral) 2-dä Komratta pek tantalalı bakıldı Gagauziyada eni kurulan bir uydurma yortusu – “Halk 

birlii günü”, angısı ilgili oldu 2014-cü yılın Küçük ayın (fevral) 2-dä Gagauziyada yapılan Konsultativ Referendu-
mun 10-cu yıldönümünnän.

Büünkü gündä Komrat Regional 
iştoriya hem tarafı aarştırma muzeyi 
halizdän oldu Gagauziyanın kultu-
ra hem ruh merkezi, ani çeker burayı 
Moldovanın hem Gagauziyanın istori-
yasını sevenneri, bilgiçleri hem aaraş-
tırmacıları, türlü erindeki hem aşırıdan 
gelän musaafirleri. 

55 yılın içindä Komrat Regional iş-
toriya hem tarafı aarştırma muzeyi çok 

türlü ödüllär kazandı – bunnar Sovetlär 
Birlii, Moldova respublikasının hem 
erindeki diplomalar, gramotaları hem 
premiyaları.

Lääzım urgulamaa, ani hepsi bu 
başarılar beki olmayaceydı, herliim 
muzeyin başında vakıdında olmay-
dı Moldovanın hem Gagauziyanın 
Kıymetli kultura zaametçisi Anatoliy 
Alekseeviç MARİNOV (1929-2020 

yy.), angısı 30 yıldan zeedä canı-
nı hem bütün kuvedini bu işä verdi. 
Büün muzeycilik ana-boba işini iler-
leder muzeyin büünkü direktoru Vla-
dislav MARİNOV hem işlerini sevän 
muzeyin zaametçileri.

Komrat Regional iştoriya hem ta-
rafı aarştırma muzeyin kocalanmasını 
var nicä okumaa muzeyin “Musaafirle-
rin yazı kiyadı”nda, neredä bulêrsınız 
can duygulu yazıları gagauz halkın is-
toriyasına hem kulturasına, avtonomi-
yamızın ayaklanmasına, gagauz dilin 
hem folklorun gözelliinä.

Çok yıllar Gagauziyanın Merkez 
bibliotekası işbirliindä bulunêr bu şan-
nı muzeyin kolektivınnan. Muzeyin 
zengin bilgilerinnän bizimnän pay-
laştıkları için hem birliktä yaptıımız 
sıralar için biz şükür ederiz muzeyin 
zaametçilerinä.

Kutlêêrız Komrat Regional iştori-
ya hem tarafı aarştırma muzeyini bu 
gözäl yıldönümünnän hem, Moldo-
vanın hem Gagauziyanın kulturasını 
ilerletmesindä, dileeriz ileri dooru da 
başarılar.

Evgeniya LÜLENOVA, Komrat, 
Gagauziyanın Merkez bibliotekası

Kulturamızın zengin malı olan muzey
(Gagauziyanın Komrat Regional iştoriya hem tarafı aarştırma muzeyin kurulmasının 55-ci yılına)

1969-cu yılın Küçük ayın (fevral) 14-dä Moldova Sovet Soțialist Respub-
likasının kultura ministerlii çıkardı № 82 sırasında bir Emir, angısına görä 
Komratta kuruldu iştoriya hem tarafı aarştırma muzeyi.

Gagauz dilindän kaarä, her taraftan 
gözäl hazırlamnış, donaklanmış hem ba-
şırılmış spektakliylän GAGAUZ-RUZ 
Milli teatrusunun ekibini kutlêêrım hem 
sevinerim, ani süüredicililerinä kultura 
hem teatruculuk uurunda aydınnadıcı 
duygular vererlär.

Alıp başarı rejisörluktan (Anatoliy 
RADULOV), aktörların talantlı oyun-
narından (Kaar Saabiykası – Elena 
DANAJİ, Kay – Andrey REDJEPOV, 
Gerda – Natalya MANASTIRLI, 
Mali – Valentina GÜMÜŞLÜ, Kral – 
Mihail KONSTANTİNOV, Prințesa 
– Nataliya İVANÇUK, Prinț – Miha-
il GAGAUZ, Garga – Denis BABU-
RİN, Komerțiya nasaatçısı – Mihail 
REZUNEȚ, Masalcı – Anatoliy RA-
DULOV, Haydutların anası – Lidiya 
GALAȚLI, Haydut kızı – Svetlana 
GENOVA, Karaca – Dmitriy ZİROV, 
Sarayın izmetçileri – Valentina TER-
ZİNOVAylam Nataliya LAZAREVA) 
da başarıp dekorlan resimnärlän (Di-
mitriy STEFOGLU) hem kostümnar-
lan (Lidiya TODİEVA hem Nataliya 
KONSTANTİNOVA) – bu spektakli 
dört-dörtlük bir oyun. Belliki, bura-
da var teatrunun zanaat öndercisinin 

“Pek gözäl seslerin ihlamı” VII-ci 
Respublikalı festivali hazırladı hem 
geçirdi Gagauziya kultura Upravle-
niyası, angısı kolaylık verdi Kom-
rattakı sțenada kendi ustalıklarını 
göstersinnär ölä uşak muzıka hem 
incäzanaat şkolaları, nicä:

– Andrey Valkov adına Komrat 
munițipiyi uşak muzıka şkolası;

– Gerasim Lupoy adına Orhey 
munițipiyi uşak muzıka şkolası;

– Mihay Dolgan adına Sıncerey ka-
sabasının uşak muzıka şkolası;

(Mihail GAGAUZ), teatrunun direk-
torunun (Mihail KONSTANTİNOV), 
şafk (İvan GERGELECİ), ses isçisinin 
(Yuri TATARLI) hem video ustasının 
(Andrey BEJENAR) katkıları da.

Bu taraftan Çadırdakı “Dionis 
TANASOGLU” artık GAGAUZ-
RUS Milli teatrusunu candan-ürektän 
kutlêêrım hem, nicä dä herkerä, sevi-
nerim onnarın başarılarına.

Ama bir iş raada brakmêêr – pye-
sanın gagauzçaya çevirmäk “ustalıı”. 
Herliim bir işi yparsanız ya onu islää 
yapın, ya da hiç yapmayın. 

Neçin bunu yazdım. Sadecä pyesa-
nın gagauzça adına hem rollerin yazıl-
masına bir kısa bakış attıynan, göreriz, 
ani iş karma-karışık.

Kabledärsäk, ani «Снежная коро-
лева» gagauzça “Kaar Saabiykası” ola-
rak çeviriler, ozaman lääzım kablede-
lim, ani Kül Pepeleşkası – kosmonavt!

Gagauzça çat-pat bilän pyesanın 
çeviricisinä (osa çeviriciykasına mı?) 
açıklêêrım “saabiyka” lafın maanasını: 
хозяйка, владелица, обладательница 
(чего-л.), ama diil «королева». Ga-
gauz dilinä «королева» lafı yaban-
cı dillerdän girdii için, onun gagauz 
dilindä bölä karşılıklı maanaları var: 
kralü, koroleva hem onnara yakın – 
padişahka sözü.

Herliim kayıl olarsaydık, ani Kra-
lü – bu saabiyka, ozaman pyesadakı 
“Kral” lääzım Saabi olsun. Prinț hem 
Prințesa lääzım olsunnar “saabiykanın 
oolu” hem “saabiykanın kızı”.

Gagauz dilin ilerlemesindä “Kaar 
kralüsü” pyesasında bölä büük yannış-
lıkların olmaması lääzım, çünkü başka 
türlü “milli” teatrusu “milletin” dilini 
çukura götürecek.

Todur ZANET,
Dramaturg hem çevirici

– Kişkaren küüyün muzıka şkolası 
(Sıncereni rayonu);

– Çeşmä küüyü uşak muzıka şko-
lası;

– Evgeniy Koka adına Soroka 
munițipiyi incäzanaat şkolası;

– Çimişli kasabasının incäzanaat 
şkolası;

– Cörce Enesku adına Belț 
munițipiyi muzıka şkolası;

– Valkaneș kasabası uşak muzıka 
şkolası;

– Genadiy Çebanı adına Edineț 

munițipiyi uşak muzıka şkolası;
– Çipriyan Porumbesku adına Belț 

munițipiyi incäzanaat şkolası;
– Kruglik küüyün incäzanaat şkola-

sı (Kriulän rayonu);
– Çadır munițipiyi uşak muzıka 

şkolası;
– Taraklı rayonun incäzanaat şko-

lası;
– Grigoriy Murzakov adına Tvardița 

kasabasının incäzanaat şkolası.
“Pek gözäl seslerin ihlamı” VII-ci 

Respublikalı festivalin açılışında ka-

tılannarı selemnemä sözünnän danıştı 
Gagauziya kultura Upravleniyasının 
başı Marina SEMENOVA. Nedän 
sora, biri-biri ardı sțenaya çıkan körpä 
hem genç muzıkantlar, instrumental 
muzakasını çalmakta, fortopyano du-
etlarında, fleytacı, akordion, bayancı, 
gaydacı, ansamblilerindä, kendi bece-
rikliklerini gösterdilär. Bundan kaarä, 
vokal kolektivları, estrada hem halk 
türkülerini çalannar da siiredicileri 
sevindirdilär.

“Pek gözäl seslerin ihlamı” VII-ci 
Respublikalı festivalin sonunda, hepsi 
katılannara “Anmak diplomnarı” hem 
ödüllär verildi.

“Pek gözäl seslerin ihlamı” VII-ci Respublikalı festivali
Küçük ayın (fevral) 22-dä Gagauziyada geçti uşak muzıka hem incäzanaat şkolaların “Pek gözäl seslerin ihlamı” 

VII-ci Respublikalı festivali, angısına katıldılar Moldova Respublikasının hem Gagauziyanın 11 kasabasından 350-
dän zeedä körpä hem genç muzıkantı.

«Снежная королева» gagauzça “Kaar Saabiykası” sa,
ozaman Kül Pepeleşkası – kosmonavt!

Küçük ayın (fevral) 8-dä Çadırdakı “Dionis TANASOGLU” artık GAGAUZ-RUS Milli teatrusu siiredicilerin 
önünä sürdü “gagauzçaya” çevirilän “Kaar Saabiykası” adlı eni spektaklisini, birkaç gün sora da hem o spektakliyi 
– «Снежная королева» olarak – rus dilindä gösterdi. Bu pyesayı, daniyalı Hans Christian ANDERSENın hep o adta 
masılana görä, düzmüş rus hem sovet dramaturgu Evgeniy ŞVARȚ.

Moldovanın adından Bulgariya-
nın Sofiya kasabasında geçän Evropa 
çempionatında pay alıp, Gagauziya 
duumalı Elena KILÇIK-ERİGİNA 3 
gümüş medali kazandı.

Canabisi, 81 kg aarlık kategoriya-
sında, 234 kg topladı (koparma – 103 
kg + itirmä – 131 kg).

Hep burada hem hep o aarlık ka-
tegoriyasında pay alan onu kızkardaşı 
Elena KILÇIK altıncı oldu.

Burayı toplanan Gagauziya kultura 
zaametçileri arasında vardılar: Gaga-
uziyanın Kultura evlerin direktorları, 
ansamblilerin hem yaradıcılık kolek-
tivlerin başları, muzeylerin, bibliote-
kaların hem teatruların, uşak resimcilik 
hem uşak muzıka şkolaların öndercile-
ri, uşak incäzanaat evlerin başları.

Hepsi bu insannarın önündä Ga-
gauziya kultura Upravleniyasının başı 
Marina SEMENOVA, 2023-cü yılın 
kultura ömürünün esabı yaparak, büük 
bir doklad tuttu. Kendi nasaatında Ca-
nabisi çalıştı 2023-cü yılda olan hepsi 
önemni kultura olaylarını annatmaa 
hem onnarlan ilgili detalli bilgi vermää. 
O olayların arasında “Kolаdа аdеtleri” 
hem “Gagauziyada Мêrţişоr – 2023” 
festivalleri, Kişinevda yapılan “Gaga-
uz kultura avşamı”, Çadırda geçirilän 

“Gagauziyada Hederlez – 2023” yortu-
su, Aydar küüyündä yapılan “Gagauz 
kilimneri – 2023” festivali, Valkaneştä 
seftä olan “Dolu Sofra” milli imekleri 
festivali, Komratta yapılan “Gagauz 
Șarap Yortusu – 2023” milli festivali, 
bu yıl seftä düzennenän “Eni türkü” 
yarışması h. t. b.

Bundan kaarä nasaatçıyka derindän 
açıkladı Gagauziya Kultura evlerin, 
ansamblilerin hem yaradıcılık kolektiv-
lerin, muzeylerin, bibliotekaların hem 
teatruların, uşak resimcilik hem uşak 
muzıka şkolaların, uşak incäzanaat ev-
lerin çalışmalarını hem onnarın başarı-
larını. Söledi ne yapıldı “Gagauz dilinin 
kullanmak sferasının genişledilmesi 
için” Zakonun ömürä geçirilmesi tara-
fından hem annattı o kiyatlar için, ani 
Gagauziya kultura Upravleniyasının 

zaametinnän hem yardımınnan 2023-cü 
yılda Gagauziyada çıkarıldı.

Sonunda Marina SEMENOVA sö-
ledi, ani Gagauziyanın may hepsi tür-
kü hem oyun ansamblileri 2023-cü yıl-
da becerdilär kazanmaa ad “Örnekli” 
da, onnarın öndercilerini biri-biri ardı 
sțenaya çaarıp, onnara bu urda sertifi-
katları verdi.

Bıldır en islää çalışan hem başarılı 
olan kultura kuruluşlarına  Gagauziya 
kultura Upravleniyası tarafından ödüllär 
hem “Şükür belgisi” verildi. Bu kuru-
luşlar – Komrat Kultura evi, Beşalma 
D. Karaçoban adına milli istoriya hem 
etnografiya müzeyi, Çadır dolayın bib-
liotekası, Komrat uşak muzıka şkolası, 
Komrat D. Savastin adına uşak resimci-
lik şkolası, Valkaneş “Ana Tarafım” vo-
kal-instrumental hem “Yıldızlar” halk 

oyun ansamblileri, Komrat, Çadır hem 
Valkaneş uşak incäzanaat evleri.

“2023-cü yılda faydalı, efektli hem 
çok taraflı işbirlii, milli kulturanın iler-
lemesi hem populärizațiyası, gagauz li-
teraturasına parlak katkıları hem onun 
ilerlemesi için” ödül hem “Şükür bel-
gisi” verildi yazıcıya Todur ZANETä.

“2023-cü yılda faydalı, efektli hem 
çok taraflı işbirlii, milli kulturanın iler-
lemesi hem populärizațiyası, remsilci-
lik incäzanaatına parlak katkıları hem 
onun ilerlemesi için” ödül hem “Şükür 
belgisi” verildi resimciyka Anastasiya 
RAKOVÇENA.

2023-cü yılın sonuçlarına 
görä “gagauz kulturasının hem 
incäzanaatının örümesi, ilerlemesi 
hem populärizațiyası uurunda en üüsek 
erleri alması için” maasuz ödül verildi 
Gagauziyanın “DÜZ AVA” türkü hem 
oyun halk ansamblisinä (önderciyka – 
Tatyana ŞÇEGOLEVA).

Gagauziyada 2023-cü yılın kultura ömürünün esabı yapıldı
Küçük ayın (fevral) 13-dä Komrat kultura evindä Gagauziya kultura upravleniyası düzennedi bir toplantı, 

neredä yapıldı Gagauziyada 2023-cü yılın kultura ömürünün esabı hem kultura zaametçilerinä ödüllär verildi.

Küçük ayın (fevral) 14-dä Karbalı 
küüyündä açıldı gagauz bilim adamına 
hem filologiyada doktoruna, raametli 
Gavril GAYDARCIya byust, angısı 
koyuldu gagauz halkın parasından olu-
şan bücettan.

Buyustun açılmasında pay aldılar 
raametlinin yakınnarı, hısımnarı, kar-
balılar, bilim insannarı, popaz hem 
Gagauziya Başkankası.

Gavril GAYDARCIya byust koyuldu
Karbalı küüyündä açıldı byust raametli Gavril GAYDARCIya, gagauz 

bilim adamına hem filologiyada doktoruna.

Elena KILÇIK-ERİGİNA Evropa
çempionatında 3 gümüş medali kazandı


